Монгол Улсын  Их Хурлын 2012 оны намрын ээлжит чуулганы Эдийн засгийн байнгын хорооны 10 дугаар сарын 25-ны өдрийн хуралдаан 09 цаг 40 минутад Төрийн ордны “А” танхимд эхлэв.

Байнгын хорооны дарга Б.Гарамгайбаатар ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 16 гишүүнээс 11 гишүүн ирж, 68,7 хувийн ирцтэй Үүнд:

Чөлөөтэй: Х.Баттулга, Х.Болорчулуун, Л.Гантөмөр, Г.Уянга.

Өвчтэй: С.Дэмбэрэл.

Нэг. Концессын тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/.
Хэлэлцэж буй асуудалтай холбогдуулан Эдийн засгийн хөгжлийн сайд Н.Батбаяр, Эдийн засгийн хөгжлийн яамны Хуулийн хэлтсийн дарга Э.Эрдэнэсүрэн, Инноваци, төр, хувийн хэвшлийн түншлэлийн газрын мэргэжилтэн Г.Содбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх С.Энхцэцэг, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.

Хуулийн төслийн анхны хэлэлцүүлэгтэй холбогдуулан Байнгын хорооны гишүүдээс асуулт гараагүй.

Б.Гарамгайбаатар: Улсын Их Хурлын чуулганы хуралдааны дэгийн тухай хуулийн 16.3 дахь хэсэгт заасны дагуу Концессын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр батлуулах горимын саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Одонтуяа Улсын Их Хурлын чуулганы нэгдсэн хуралдаанд танилцуулахаар тогтов.

Хоёр. Үнэт цаас гаргах зөвшөөрөл олгох тухай Улсын Их Хурлын тогтоолын төсөл /эцсийн хэлэлцүүлэг/.
Хэлэлцэж буй асуудалтай холбогдуулан Эдийн засгийн хөгжлийн сайд Н.Батбаяр, Эдийн засгийн хөгжлийн яамны сайдын зөвлөх Н.Мөнхбат, мөн яамны Хуулийн хэлтсийн дарга Э.Эрдэнэсүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Эдийн засгийн байнгын хорооны зөвлөх Ж.Батсайхан, референт Ш.Ариунжаргал нарын бүрэлдэхүүнтэй ажлын хэсэг байлцав. 

Улсын Их Хурлын тогтоолыг төслийн эцсийн хэлэлцүүлэгт бэлтгэсэн талаарх танилцуулгыг Байнгын хорооны дарга Б.Гарамгайбаатар танилцуулав.

Б.Гарамгайбаатар: -“Үнэт цаасыг арилжаалснаас олсон хөрөнгийг нийгмийн халамжийн аливаа үйлчилгээ болон улсын төсвийн орлогын дутагдлыг нөхөхөөс бусад эрдэс баялаг, зам, тээвэр, эрчим хүч, харилцаа холбоо, барилга, банк, санхүү, аж үйлдвэрийн салбарт хэрэгжүүлэх эдийн засгийн үр ашиг бүхий томоохон төслүүдэд хөрөнгө оруулахад зарцуулах” гэж өөрчлөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Улсын Их Хурлын гишүүн Н.Батбаяр “Зам” гэдэг үг бол  “авто зам, төмөр зам” гэж ойлгогдоно гэдгийг Байнгын хорооны хуралдааны протоколд тэмдэглүүлэв.

Байнгын хорооноос гарах санал, дүгнэлтийг Улсын Их Хурлын гишүүн С.Одонтуяа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 09 цаг 50 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН ХОРООНЫ ДАРГА




Б.ГАРАМГАЙБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
УЛСЫН ИХ ХУРЛЫН 2012 ОНЫ НАМРЫН ЭЭЛЖИТ 

ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 

10 ДУГААР САРЫН 25-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Б.Гарамгайбаатар: -Гишүүдэд энэ өдрийн мэнд хүргэе. Ирц бүрдлээ. Байвал зохих 16-аас 11 гишүүн ирцэнд ороод байна. Хуралдаанаа эхэлье.

Өнөөдрийн Байнгын хорооны хуралдаанаар хэлэлцэх хоёр асуудал байгаа. Нэг нь Концессын тухай хуульд нэмэлт, өөрчлөлт оруулах тухай хуулийн анхны хэлэлцүүлэг.

Хоёр дахь нь Үнэт цаас гаргах зөвшөөрөл олгох тухай Улсын Их Хурлын тогтоолын төслийн эцсийн хэлэлцүүлэг байгаа.

Өөр саналтай гишүүд байна уу?

-Алга байна.

Дарааллын дагуу хэлэлцэх асуудалдаа оръё.

Нэг. Концессын тухай хуульд нэмэлт, өөрчлөлт оруулах тухай хуулийн анхны хэлэлцүүлэг.

Хууль санаачлагчаас асуух асуулттай гишүүд байна уу?

-Алга байна.

Бичгээр ирүүлсэн санал алга. Горимын санал гараагүй учраас Улсын Их Хурлын чуулганы хуралдааны дэгийн тухай хуулийн 16.3 дахь хэсэгт заасны дагуу Концессын тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр батлуулах горимын саналаар санал хураалт явуулъя.

Дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Нэгдсэн хуралдаанд илтгэх гишүүнийг томилъё. Одонтуяа гишүүнийг олонхийн саналаар томиллоо.

Дараагийн асуудалдаа оръё.

Хоёр. Үнэт цаас гаргах зөвшөөрөл олгох тухай Улсын Их Хурлын тогтоолын төслийн эцсийн хэлэлцүүлэг байгаа. 

Монгол Улсын Их Хурлын дэгийн тухай хуулийн 23.1.2-т заасны дагуу эцсийн хэлэлцүүлэгт бэлтгэсэн тухай танилцуулгыг та бүхэнд танилцуулъя.

Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн тухай Эдийн засгийн байнгын хорооны танилцуулга.

2012 оны 10 дугаар сарын 25-ны өдөр. Улаанбаатар хот. 

Улсын Их Хурлын эрхэм гишүүд ээ. Монгол Улсын Их Хурлын 2012 оны 10 дугаар сарын 24-ний өдрийн чуулганы нэгдсэн хуралдаанаар Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийн анхны хэлэлцүүлгийг хийж, эцсийн хэлэлцүүлэгт бэлтгэхээр Эдийн засгийн байнгын хороонд шилжүүлсэн билээ.

Тус Байнгын хороо 2012 оны 10 дугаар сарын 25-ны өдрийн хуралдаанаараа уг тогтоолын төслийг эцсийн хэлэлцүүлэгт бэлтгэсэн тухай асуудлыг хэлэлцээд Монгол Улсын чуулганы хуралдааны дэгийн тухай хуулийн 23.1.1-д заасны дагуу анхны хэлэлцүүлгээр дэмжигдсэн саналуудыг төсөлд нэмж тусгасан эцсийн хувилбарын төсөл болон дараах танилцуулгыг нэгдсэн хуралдаанд оруулж байна.

Анхны хэлэлцүүлгээр дэмжигдсэн саналыг төсөлд тусгаж, холбогдох өөрчлөлтийг хийсэн талаарх асуудлыг багцлан авч үзвэл:

Нэгдүгээрт, Монгол Улсын Засгийн газраас 2012-2014 онуудад үе шаттайгаар олон улсын зах зээлд 5.0 тэрбум хүртэлх ам.долларын үнэт цаас гаргахыг зөвшөөрөх. Ингэхдээ эхний ээлжинд 1.5 тэрбум хүртэлх ам.долларын үнэт цаасыг гаргах.

Хоёрдугаарт, үнэт цаасыг арилжаалснаас олсон хөрөнгийг нийгмийн халамжийн аливаа үйлчилгээ болон улсын төсвийн орлогын дутагдлыг нөхөхөөс бусад эрдэс баялаг, зам, тээвэр, эрчим хүч, харилцаа холбоо, барилга, банк, санхүү, аж үйлдвэрийн салбарт хэрэгжүүлэх арилжааны нөхцөлтэй томоохон төслүүдэд хөрөнгө оруулахад зарцуулах.

Гуравдугаарт, мөн энэ тогтоолын хэрэгжилт болон явцын талаар жил бүр Улсын Их Хуралд тогтмол танилцуулж байхыг Засгийн газар /Н.Алтанхуяг/-т үүрэг болгох зэрэг зарчмын өөрчлөлтүүдийг тусгасан болно.

Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийн эцсийн хувилбарыг та бүхэнд тараасан болно.

Үнэт цаас гаргах зөвшөөрөл олгох тухай Улсын Их Хурлын тогтоолын төсөл болон Төсвийн тухай хуульд нэмэлт, өөрчлөлт оруулах тухай, Төсвийн байгууллагуудын удирдлага, санхүүжилтын тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хэлэлцэх Байнгын  хорооны хуралдаанд Эдийн засгийн хөгжлийн сайдын зөвлөх Н.Мөнхбат, Эдийн засгийн хөгжлийн яамны Хуулийн хэлтсийн дарга Э.Эрдэнэсүрэн нар оролцож байна.

Эцсийн хэлэлцүүлэгт бэлтгэж байгаатай холбогдуулан асуух асуулттай гишүүд байна уу?

-Алга байна.

Үнэт цаас гаргах зөвшөөрөл олгох тухай Улсын Их Хурлын тогтоолын төслийг эцсийн хэлэлцүүлэгт бэлтгэсэн танилцуулгыг тогтоолын төслийн хамтаар.

Батбаяр гишүүн.

Н.Батбаяр: -Сая анхны хэлэлцүүлгийг хийж байх үед зарим гишүүдээс санал гарсан. “Арилжааны нөхцөлтэй” гэдгээ тодруулахгүй юмуу гэж Тлейхан гишүүн хэлж байсан. Тэгэхээр энэ “арилжааны нөхцөлтэй” гэдэг үгийг “эдийн засгийн үр ашиг бүхий” гэсэн үгээр соливол яасан юм бэ гэсэн санал хэлэх гэж байна. Тэгвэл илүү тодорхой болох юм. “Арилжааны нөхцөлтэй” гэдэг үгийг “эдийн засгийн үр ашиг бүхий”.

Тогтоолын 2 дугаар заалт дээр. Арилжааны нөхцөлтэй гэдэг заалт байгаа. Тлейхан гишүүн энэ чинь юу гэж байгаа юм бэ гэж асуугаад байсан шүү дээ. Энэ бол эдийн засгийн үр ашигтай, нэмүү өртөг бий болгодог салбар гэж хэлэх гээд. Тэгэхээр ойлголтоо бас.

Б.Гарамгайбаатар: -3.2 дахь заалт дээр байгаа өөрчлөлтийг яриад байна шүү дээ. “Эдийн засгийн үр ашигтай томоохон төслүүдэд” гэж өөрчлөх юм байна. Тэрийг тэмдэглээд авчихаарай.

Н.Батбаяр: -Биш ээ, энэ дээр санал хураалт явуулах ёстой.

Б.Гарамгайбаатар: -Тэгвэл үнэт цаасыг “үнэт цаасыг арилжаалснаас олсон хөрөнгийг нийгмийн халамжийн аливаа үйлчилгээ болон улсын төсвийн орлогын дутагдлыг нөхөхөөс бусад эрдэс баялаг, зам, тээвэр, эрчим хүч, харилцаа холбоо, барилга, банк, санхүү, аж үйлдвэрийн салбарт хэрэгжүүлэх эдийн засгийн үр ашиг бүхий томоохон төслүүдэд хөрөнгө оруулахад зарцуулах” гэдгээр өөрчилье гэж байна. Гишүүд саналаа өгнө үү. Ингэж өөрчлөхийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Н.Батбаяр: -Уучлаарай. Протоколд нэг зүйл тэмдэглүүлье. “Зам” гэдэг үг байгаа. Зам гэдэг бол “авто зам, төмөр зам” гэж ойлгогдож байгаа шүү.

Б.Гарамгайбаатар: -Ерөөсөө зам л гэсэн байна шүү дээ. Тэгэхээр чинь авто зам, төмөр зам бүгд орж байгаа шүү дээ.

Хэлэлцүүлэгт бэлтгэсэн танилцуулгыг тогтоолын төслийн хамтаар нийт гишүүдэд тараая. Танилцуулгыг Улсын  Их Хурлын нэгдсэн хуралдаанд илтгэх гишүүн хэн байж болох вэ. Одонтуяа гишүүн танилцуулна.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

